
དགོངས་དོན་སྒྲོག་འགྲེལ་གནང་ཡོད། ཧྲུའུ་ཅི་ཤའོ་
ཡིའུ་ཚའེ་ཡིས་བརྟག་ཞིབ་དང་སྒྲོག་འགྲེལ་གནང་
རྗེས། གྲོང་ཁྱེར་འཕྲལ་སྡོམ་དོ་དམ་ཅུས་ཀྱིས་འཕྲལ་
མར་ཆེད་དོན་སློབ་སྦྱོང་ཚོགས་འདུ་སྒྲིག་འཛུགས་བྱས་
ནས་གཅིག་སྡུད་སློབ་སྦྱོང་དང་མི་སྒེར་གྱི་རང་སྦྱོང་གི་
བྱ་ཐབས་སྤྱད་དེ་རིམ་པ་རེ་རེ་བཞིན་ཧྲུའུ་ཅི་ཤའོ་ཡིའུ་
ཚའེ་ཡིས་བཏོན་པའི་ཞིབ་ཕྲའི་བླང་བྱ་ལག་བསྟར་བྱ་
རྒྱུར་སྐུལ་འདེད་བཏང་བ་དང་། འབྲུབ་འགོག་
གེགས་སེལ་དང་ཐོན་སྐྱེད་བདེ་འཇགས་ཀྱི་ལས་དོན་
ཁག་སྔར་བས་དམ་འཛིན་བྱས་ཏེ། འབྲུབ་དུས་ཀྱི་
བདེ་འཇགས་དང་། སྤྱི་ཚོགས་བརྟན་ལྷིང་། མི་
དམངས་བདེ་འཇགས་བཅས་ལ་འགན་ལེན་བྱས་ཡོད།

ལྷ་ས་གྲོང་ཁྱེར་འཕྲལ་སྡོམ་དོ་དམ་ཅུས་སུ་ཧྲུའུ་
ཅི་ཤའོ་ཡིའུ་ཚའེ་ཕྱོགས་བསྡུས་མཐུན་སྦྱོར་དང་བརྟག་
དཔྱད་དཔྱད་དཔོག་ཁོའོ་དང་། ཐོན་སྐྱེད་བདེ་
འཇགས་ཁྲིམས་འཛིན་ཉིང་ལག་རུ་ཁག་ཏུ་ཕེབས་ཏེ་
ལས་བྱེད་པ་དང་ལས་བཟོ་བར་བྱམས་བརྩེའི་ངང་
སྤེལ་རེས་གནང་བ་དང་འབྲེལ་ཏང་གི་སྐབས་ཉི་ཤུ་
པའི་ཀྲུང་ཨུ་ཚང་འཛོམས་གྲོས་ཚོགས་ཐེངས་གསུམ་
པའི་དགོངས་དོན་ངོ་ཐུག་གདོང་འཕྲད་ཀྱིས་སྒྲོག་
འགྲེལ་གནང་བ་རེད། ཁོང་གིས་ཏང་གི་སྐབས་ཉི་
ཤུ་པའི་ཀྲུང་ཨུ་ཚང་འཛོམས་གྲོས་ཚོགས་ཐེངས་གསུམ་
པ་ནི་ཀྲུང་གོའི་ལུགས་ཀྱི་དེང་རབས་ཅན་ལ་བརྟེན་
ནས་རྒྱལ་ཁབ་སྟོབས་ལྡན་འཛུགས་སྐྲུན་དང་མི་རིགས་
བསྐྱར་དར་གྱི་བྱ་གཞག་རླབས་པོ་ཆེར་ཁྱོན་ཡོངས་
ནས་སྐུལ་འདེད་གཏོང་བའི་འགག་རྩའི་དུས་སྐབས་སུ་
འཚོགས་པའི་ཚོགས་འདུ་གལ་འགངས་ཤིན་ཏུ་ཆེ་བ་
ཞིག་ཡིན་པས། འཛམ་གླིང་ཡོངས་ཀྱིས་དོ་སྣང་བྱེད་
པ་དང་། དོན་སྙིང་གལ་ཆེན་ལྡན་ཡོད། གྲོང་ཁྱེར་
ཡོངས་ཀྱི་འཕྲལ་སྡོམ་དོ་དམ་མ་ལག་གིས་རང་རྟོགས་
ངང་བསམ་བློ་དང་བྱ་སྤྱོད་དེ་ཏང་གི་སྐབས་ཉི་ཤུ་པའི་
ཀྲུང་ཨུ་ཚང་འཛོམས་གྲོས་ཚོགས་ཐེངས་གསུམ་པའི་
དགོངས་དོན་ཐོག་གཅིག་གྱུར་ཡོང་བར་བྱས་ཏེ།
ཉེན་ཁ་སྔོན་འགོག་དང་། བདེ་འཇགས་འགན་

ལེན། བརྟན་ལྷིང་སྲུང་སྐྱོབ། འཕེལ་རྒྱས་ལ་སྐུལ་
འདེད་བཅས་ཀྱི་སྟོབས་ཤུགས་ཆེན་པོར་བསྒྱུར་ནས་
འཕྲལ་སྡོམ་དོ་དམ་མ་ལག་དང་ནུས་པ་དེང་རབས་
ཅན་དུ་འགྱུར་བའི་ཆུ་ཚད་མཐོ་རུ་གང་མགྱོགས་
བཏང་ཐོག མི་རིགས་ཁག་གི་མང་ཚོགས་ཀྱི་ཚེ་སྲོག་
དང་རྒྱུ་ནོར་གྱི་བདེ་འཇགས་སྲུང་སྐྱོང་མཐའ་གཅིག་
ཏུ་བྱེད་དགོས་ཞེས་གསུངས་པ་རེད། གྲོང་ཁྱེར་
འཕྲལ་སྡོམ་དོ་དམ་ཅུས་ཕྱོགས་བསྡུས་མཐུན་སྦྱོར་དང་
བརྟག་དཔྱད་དཔྱད་དཔོག་ཁོའོ་ཡི་ཁོའོ་ཀྲང་ལི་ཅིན་
ཧྥེང་གིས་ང་ཚོས་ཏང་ཀྲུང་དབྱང་གི་ཐབས་ཇུས་དང་
བཀོད་སྒྲིག་གཞིར་བཟུང་། ཚང་འཛོམས་གྲོས་
ཚོགས་ཀྱི་དགོངས་དོན་སློབ་སྦྱོང་དང་ལག་བསྟར་བྱ་
རྒྱུ་དེ་སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་ཕྱོགས་ཡོངས་ནས་
སྒྱུར་བཅོས་སྔ་བས་ཟབ་ཏུ་གཏོང་རྒྱུའི་སྐོར་གྱི་
དགོངས་པ་གསར་པ་དང་། ལྟ་བ་གསར་པ། ཆོད་
གཏམ་གསར་པ་བཅས་དང་ཟུང་འབྲེལ་བྱས་ཏེ།
ཉེན་ཁའི་འདུ་ཤེས་ཟབ་ཏུ་བཏང་ཐོག ཆུ་འབྲུབ་
དུས་ཀྱི་ཐོན་སྐྱེད་བདེ་འཇགས་ལས་ཀའི་དོན་དངོས་
དང་ཟུང་འབྲེལ་དང་། སྤྱི་པའི་རྨང་གཞིའི་སྒྲིག་
བཀོད་དང་ཨར་ལས་སོགས་གཙོ་གནད་ཁྱབ་ཁོངས་ལ་
དམིགས་ནས་ལས་ཀའི་འགན་འཁྲི་ནན་དུ་གཏོང་རྒྱུ་
དང་། མངོན་མེད་རྐྱེན་ངན་གྲལ་བཤེར་བྱེད་ཤུགས་
ཆེ་རུ་བཏང་ནས་མི་དམངས་མང་ཚོགས་ཀྱི་ཚེ་སྲོག་
དང་རྒྱུ་ནོར་གྱི་བདེ་འཇགས་ལ་འགན་སྲུང་ཏན་ཏིག་
བྱ་རྒྱུ་ཡིན་ཞེས་བཤད།

ཉིན་དེར། ཧྲུའུ་ཅི་ཤའོ་ཡིའུ་ཚའེ་ཡིས་ད་
དུང་བརྙན་ལམ་ཐོག་ནས་གྲོང་ཁྱེར་ཡོངས་ཀྱི་
འབྲུབ་འགོག་གེགས་སེལ་ལས་དོན་སྤེལ་ཚུལ་བཀོད་
གཏོང་གནང་བ་དང་། རྫོང（ཆུས）ཁག་དང་
ནུས་པའི་གླིང་ཁུལ་ཁག་གི་སྙན་ཞུར་གསན་ནས་
ཕྱིས་འབྱུང་གི་གཙོ་གནད་ལས་དོན་བཀོད་སྒྲིག་
གནང་བ་རེད། ཁོང་གིས་མིག་སྔར་འབྲུབ་འགོག་
གི་འགག་རྩའི་དུས་སྐབས་དང་ཏག་ཏག་འཁེལ་
ཡོད་པས་ཆར་པ་འབབ་ཤུགས་ཆེས་ཆེར་འཕར་བ་
དང་རང་བྱུང་གནོད་འཚེ་ཡང་ཡང་ཐོན་སླ་བ་
རེད། རིམ་པ་ཁག་དང་སྡེ་ཚན་ཁག་གིས་མི་
དམངས་གོང་དུ་བཀུར་བ་དང་ཚེ་སྲོག་གོང་དུ་
བཀུར་བ་མཐའ་འཁྱོངས་བྱེད་དགོས་པ་སྟེ།

（པར་ངོས་གཉིས་པར་གཟིགས）

ཚང་འཛོམས་གྲོས་ཚོགས་ཀྱི་དགོངས་དོན་སློབ་སྦྱོང་དང་ལག་བསྟར་
གཏིང་ཟབ་བྱས་ཏེ་ཆུ་ཚད་མཐོ་བའི་བདེ་འཇགས་ལ་བརྟེན་ནས་

སྤུས་ཚད་མཐོ་བའི་འཕེལ་རྒྱས་ལ་འགན་ལེན་བྱེད་དགོས།
གྲོང་ཁྱེར་འཕྲལ་སྡོམ་དོ་དམ་ཅུས་ཀྱིས་ཧྲུའུ་ཅི་ཤའོ་ཡིའུ་ཚའེ་ཡི་བརྟག་

ཞིབ་སྒྲོག་འགྲེལ་གྱི་དགོངས་དོན་ལག་བསྟར་ཏན་ཏིག་བྱས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཞོ་སྟོན་འཆར་ཉེར་
ཡོད་པའི་སྐབས་དང་བསྟུན་ནས་ལྷ་སའི་ནང་འདྲེན་
ཚོང་ཟོག་འགྲེམས་སྟོན་སྐབས་དང་པོ་འགོ་ཚུགས་
ཡོད། ཟླ་8ཚེས་2ཉིན་འཛམ་གླིང་གི་སྣ་མང་རིག་
གནས་དང་སྤུས་ལེགས་ཚོང་ཟོག་འགྲེམས་སྟོན་བྱེད་
པའི་སྟེགས་བུའི་བཀོད་སྒྲིག་ལས་དོན་ཧ་ལམ་ལེགས་

གྲུབ་ཟིན་ཡོད།
བོད་ལྗོངས་འགྲེམས་ཚོགས་ལྟེ་གནས་ཀྱི་

འགྲེམས་སྟོན་ཁང་2པའི་འགྲེམས་སྟོན་བྱ་ཡུལ་དུ་བལ་
ཡུལ་དང་། ཕ་ཁི་སི་ཐན། དེ་བཞིན་ཀྲུང་གོའི་ཐའེ་
ཝན་སོགས་རྒྱལ་ཁབ་དང་ས་ཁུལ་གྱི་འགྲེམས་སྟོན་ནང་
ཞུགས་མཁན་ཚོང་པས་ཡུལ་དངོས་ཀྱི་ལས་དོན་མི་སྣ་
དང་མཉམ་ལས་དམ་ཟབ་བྱས་ཏེ། རང་སོ་སོའི་

འགྲེམས་སྟོན་བྱ་ཡུལ་གོ་རིམ་ལྡན་པའི་ངང་བཀོད་སྒྲིག་
དང་རང་ཉིད་ཀྱི་ཚོང་ཟོག་ལེགས་སྒྲིག་བྱེད་བཞིན་ཡོད་
པ་རེད། སྤྱིར་ན་བཀོད་སྒྲིག་བྱས་ཟིན་པའི་འགྲེམས་
སྟོན་བྱ་ཡུལ་ཁག་གཅིག་གི་ཚོང་པས་མཐའ་མའི་ལེགས་
སྒྲིག་བྱེད་བཞིན་ཡོད་པ་དང་འགྲེམས་རྫས་ཚང་མ་
དམིགས་སར་འབྱོར་ནས།

（པར་ངོས་གཉིས་པར་གཟིགས）

ལྷ་སའི་ནང་འདྲེན་ཚོང་ཟོག་འགྲེམས་སྟོན་སྐབས་དང་པོའི་འགྲེམས་
རྫས་བཀོད་སྒྲིག་ལས་དོན་ལེགས་གྲུབ་ཟིན་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། 2024ལོའི་ཀྲུང་གོའི་
ལྷ་སའི་ཞོ་སྟོན་ནི་ཟླ་8ཚེས་4ནས་ཚེས་10ཉིན་བར་
གཉེར་རྒྱུ་ཡིན་ཞིང་། ཞོ་སྟོན་རིང་གི་བྱེད་སྒོ་གལ་
ཆེན་ཞིག་ཡིན་པའི་ངོས་ནས་ལྷ་སའི་ཨར་ལས་རྒྱུ་ཆ་ཉོ་
ཚོང་ལྟེ་གནས་ཀྱི་དངོས་ཟོག་སྤེལ་རེས་དུས་ཆེན་་
སྐབས་གསུམ་པ་དང་ཞོ་སྟོན་གྱི་སྤུས་ལེགས་རླངས་
འཁོར་འགྲེམས་ཚོང་གི་བྱེད་སྒོ་དེ་ཟླ་8ཚེས་2ཉིན་འགོ་
ཚུགས་པ་རེད།

ལྷ་སའི་དཔལ་འབྱོར་ལག་རྩལ་གསར་སྤེལ་
ཁུལ་མ་འཇོག་འཕེལ་རྒྱས་ཚད་ཡོད་ཀུང་སིའི་ཏང་
ཨུད་ཀྱི་ཧྲུའུ་ཅི་གཞོན་པ་ཧོ་ཏུང་གིས་དུས་ཆེན་གྱི་རྣམ་
པ་སྔར་བས་ཟབ་པ་མངོན་པ་དང་། ཐོན་རྫས་ཀྱི་
ཐོན་ཁུངས་ཕུན་སུམ་ཚོགས་པ། ཁྲོམ་རའི་བྱེད་པོའི་
གསོན་ཤུགས་འཕེལ་བ་བཅས་བྱ་ཆེད། ད་ཐེངས་ཀྱི་
སྤེལ་རེས་དུས་ཆེན་དེས་ཞོ་སྟོན་གྱི་དུས་བཟང་
འདིར། མང་ཚོགས་ལ་ཞབས་འདེགས་ཞུ་བ་
དང་། སྤེལ་རེས་རྒྱ་ཆེར་གཏོང་བ། ཁྲོམ་རའི་

འཁྲུག་ཆ་དོད་དུ་གཏོང་བ། དཔལ་འབྱོར་དར་རྒྱས་
གཏོང་བ་བཅས་ཀྱི་བླང་བྱར་དམིགས་ནས་རླངས་
འཁོར་འགྲེམས་འཚོང་ཁུལ་དང་། བྱིས་པའི་དགའ་
ཚལ་གླིང་། བཟའ་བཏུང་ཁུལ། རོལ་རྩེད་ཁུལ་
སོགས་ཀྱི་འགྲེམས་ཁུལ་མང་པོ་བཙུགས་ཡོད་པས།
ཚང་མས་སྤེལ་རེས་དུས་ཆེན་ལ་སྔར་བས་ཤེས་རྟོགས་
ཐུབ་པ་དང་། རླངས་འཁོར་རིག་གནས་ལ་ཉམས་
ལེན་ཐུབ་པ། ཟས་མཆོག་དང་རོལ་རྩེད་ཀྱི་སྟོན་མོ་
གཟབ་རྒྱས་ལོངས་སྤྱོད་ཐུབ་པ་བཅས་བྱུང་ཡོད་
ཅིང་། དཔལ་འབྱོར་ལག་རྩལ་གསར་སྤེལ་ཁུལ་གྱི་
ཚོང་དོན་འཁོར་རྒྱུག་འཕེལ་རྒྱས་ཆེན་མོ་དང་དར་
རྒྱས་ལེགས་པོ་ཡོང་བར་སྐུལ་འདེད་གཏོང་ཐུབ་པར་
མ་ཟད། དཔལ་འབྱོར་ལག་རྩལ་གསར་སྤེལ་ཁུལ་གྱི་
དཔལ་འབྱོར་དང་སྤྱི་ཚོགས་རྒྱུན་མཐུད་དང་སྐྱོན་བྲལ་
ངང་འཕེལ་རྒྱས་འགྲོ་རྒྱུར་སྐུལ་འདེད་ཀྱང་གཏོང་ཐུབ་
ཅེས་བཤད།

ཤེས་རྟོགས་བྱུང་བར་གཞིགས་ན།
（པར་ངོས་གསུམ་པར་གཟིགས）

ལྷ་སའི་ཨར་ལས་རྒྱུ་ཆ་ཉོ་ཚོང་ལྟེ་གནས་ཀྱི་དངོས་ཟོག་སྤེལ་རེས་དུས་ཆེན་
དང་ཞོ་སྟོན་གྱི་སྤུས་ལེགས་རླངས་འཁོར་འགྲེམས་ཚོང་གི་བྱེད་སྒོ་གཉེར་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཟླ་8ཚེས་2ཉིན་གྱི་
ཕྱི་དྲོར། གྲོང་ཨུད་རིགས་གཞུང་སློབ་སྦྱོང་ལྟེ་བའི་
ཚོགས་ཆུང་གིས་ཏང་གི་སྐབས་ཉི་ཤུ་པའི་ཀྲུང་ཨུ་ཚང་
འཛོམས་གྲོས་ཚོགས་ཐེངས་གསུམ་པའི་དགོངས་དོན་
སློབ་སྦྱོང་དང་ལག་བསྟར་བྱེད་པའི་ཆེད་དོན་སློབ་
སྦྱོང་ཚོགས་འདུ་འཚོགས་པ་རེད།

ཚོགས་འདུའི་ཐོག ཀྲུང་གུང་ཀྲུང་དབྱང་
ཏང་གི ་སློབ་གྲྭའི（རྒྱལ་ཁབ་སྲིད་འཛིན་སློབ་
གླིང）དགེ་རྒན་ཆེ་མོ་བ་དང་། དོ་དམ་རིག་པའི་

འབུམ་རམས་པ། རྒྱལ་ཁབ་འཐབ་ཇུས་རིག་
མཛོད་ཀྱི་རིགས་གཅིག་མཁས་ཅན་ཅང་ཕིང་གདན་
དྲངས་ནས་ཆེད་དོན་ཟུར་ཁྲིད་དང་སློབ་ཁྲིད་
གནང་བ་རེད། ཁོང་གིས་གྲོང་ཁྱེར་ཡོངས་ཀྱིས་
ཚང་འཛོམས་གྲོས་ཚོགས་ཀྱི་དགོངས་དོན་ལ་སློབ་
སྦྱོང་དང་ལག་ལེན་མཐར་ཕྱིན་བསྟར་བ་དང་།
དོན་ཆེན་བཞིར་དམིགས་པ། འཛུགས་གཏོད་
བཞིར་ཤུགས་རྒྱག་པ། གདོང་དམག་བདུན་ཡག་
པོ་བྱེད་པ་བཅས་ལ་དམིགས་ནས་ཕྱོགས་ཡོངས་
ནས་སྒྱུར་བཅོས་སྔར་བས་ཟབ་ཏུ་གཏོང་བར་

བསམ་བཀོད་དང་བྱ་ཐབས་བསླབས་གནང་བ་རེད།
གྲོང་ཁྱེར་གྱི་འགོ་ཁྲིད་ཝང་མིང་ཀྲེ་དང་།

ཀྲང་ཏིང་ཁྲེང་། ཞུས་ཧའེ། སྐལ་བཟང་ཚེ་བརྟན་
བཅས་ཀྱིས་གཏམ་བཤད་སྤེལ་བ་དང་། རྒྱུན་ལས་
ཨུ་ཡོན་གཞན་དག་གིས་ཡིག་ཐོག་གཏམ་བཤད་སྤེལ་
བ་རེད། ཁྲེན་ཅིང་དང་མ་ཝུན་ཆིང་། ས་ཁུལ་
རིམ་པའི་འགོ་ཁྲིད་བློ་མཐུན་བཅས་ཚོགས་འདུར་
ཞུགས་ཡོད། ཝང་ཧུའེ་ཡིས་ཚོགས་འདུ་གཙོ་སྐྱོང་
གནང་བ་རེད།

（པར་ངོས་གསུམ་པར་གཟིགས）

གྲོང་ཨུད་རིཊ་གཞུང་སློབ་སྦྱོང་ལྟེ་བའི་ཚོཊ་ཆུང་གིས་ཏང་གི་སྐབས་ཉི་ཤུ་པའི་ཀྲུང་ཨུ་ཚང་འཛོམས་གྲོས་ཚོཊ་
ཐེངས་གསུམ་པའི་དགོངས་དོན་སློབ་སྦྱོང་དང་ལག་བསྟར་བྱེད་པའི་ཆེད་དོན་སློབ་སྦྱོང་ཚོཊ་འདུ་འཚོཊ་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཏང་གི་སྐབས་ཉི་ཤུ་
པའི་ཀྲུང་ཨུ་ཚང་འཛོམས་གྲོས་ཚོགས་ཐེངས་གསུམ་
པའི་དགོངས་དོན་སློབ་སྦྱོང་དང་ལག་ལེན་མཐར་ཕྱིན་
བསྟར་ཏེ། “རིག་དཔལ་དར་བའི་སྲིད་གྲོས”ལ་
བརྟེན་ནས“རིག་དཔལ་དར་བའི་ལྷ་ས”སྐྲུན་པར་
རམ་འདེགས་བྱ་ཆེད། ཟླ་8ཚེས་2ཉིན། གྲོང་ཁྱེར་
སྲིད་གྲོས་དང་གྲོང་ཨུད་དྲིལ་བསྒྲགས་པུའུ་ཡིས་མཉམ་
འབྲེལ་ཐོག་གཉེར་བའི“རིག་དཔལ་དར་བའི་སྲིད་

གྲོས། ཐུན་མོང་གི་ངོས་འཛིན་གཅིག་ཏུ་བསྡུ”ཞེས་
པའི་གཙོ་དོན་བྱེད་སྒོ་གྲུབ་འབྲས་ཐོབ་པའི་ངང་
གཉེར་བ་རེད།

གྲོང་ཁྱེར་སྲིད་གྲོས་ཀྱི་ཀྲུའུ་ཞི་འཇམ་དབྱངས་
བློ་གྲོས་བྱེད་སྒོར་ཞུགས་པ་དང་འབྲེལ་བྱེད་སྒོར་
ཞུགས་པའི་སྲིད་གྲོས་ཨུ་ཡོན་ལ་གཟིགས་པ་དང་།
གྲོང་ཁྱེར་སྲིད་གྲོས་ཀྱི་ཀྲུའུ་ཞི་གཞོན་པ་ལིའུ་ལེང་
དང་། སུང་ལིའུ་ཀྲུའུ། ཧན་ཡུན་ཧྲོན། ལུའུ་
ཝུའེ་ཧྲེང་བཅས་བྱེད་སྒོར་ཞུགས་པ་རེད།

བྱེད་སྒོའི་ནང་། སྐད་གྲགས་ཡོད་པའི་རྩོམ་པ་
པོ་ཚེ་རིང་ནོར་བུ་དང་པདྨ་ནོར་སྒྲོན་གདན་དྲངས་ནས་
དཔེ་དེབ་མཉམ་སྤྱོད་བྱས་པ་དང་། དཔེ་ཀློག་བྱེད་
སྒོའི་ཁྲོད་ཚང་མས་བདམས་པའི་དཔེ་དེབ་ལ་དམིགས་
ནས་གྲོས་བསྡུར་དང་སྤེལ་རེས་གཏིང་ཟབ་བྱས་
ཤིང་། མྱོང་ཚོར་མཉམ་སྤྱོད་བྱས་པ་རེད། ད་དུང་
ཁོང་ཚོས་བརྩམས་ཆོས་ཁྲོད་ནས་བློ་གྲོས་བསྡུ་བ་དང་
དཔེ་དེབ་ཁྲོད་ནས་ཤེས་བྱ་བསྡུ་བ་སོགས་བྱས་ཏེ།

（པར་ངོས་གསུམ་པར་གཟིགས）

གྲོང་ཁྱེར་སྲིད་གྲོས་དང་གྲོང་ཨུད་དྲིལ་བསྒྲགས་པུའུ་ཡིས“རིག་དཔལ་དར་བའི་སྲིད་
གྲོས། ཐུན་མོང་གི་ངོས་འཛིན་གཅིག་ཏུ་བསྡུ”ཞེས་པའི་བྱེད་སྒོ་སྤེལ་བ།

ཏང་གི་སྐབས་ཉི་ཤུ་པའི་ཀྲུང་ཨུ་ཚང་འཛོམས་གྲོས་ཚོགས་ཐེངས་གསུམ་པའི་དགོངས་དོན་དྲིལ་བསྒྲགས་སྦྱར་ཡིག
ཕྱོགས་ཡོངས་ནས་སྒྱུར་བཅོས་ཟབ་ཏུ་གཏོང་བའི་སྐོར་གྱི་སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་དགོངས་པ་གསར་པ་དང་།

ལྟ་བ་གསར་པ། ཆོད་གཏམ་གསར་པ་བཅས་རབ་དང་རིམ་པ་སློབ་སྦྱོང་དང་ལག་བསྟར་གཏིང་ཟབ་བྱེད་དགོས།

ཤིན་ཧྭ་གསར་འགྱུར་ཁང་པེ་ཅིང་ནས་ཟླ་8
ཚེས་3ཉིན་གློག་འཕྲིན་འབྱོར་གསལ། ཟླ་8ཚེས་3
ཉིན། ཀྲུང་གུང་ཀྲུང་དབྱང་གི་སྤྱི་ཁྱབ་ཧྲུའུ་ཅི་ཞི་ཅིན་
ཕིང་གིས་སུའུ་ལིན་ལ་གློག་འཕྲིན་བཏང་གནང་ནས།
ཁོང་ཝེ་ཐེ་ནམ་གུང་ཁྲན་ཏང་ཀྲུང་དབྱང་གི་སྤྱི་ཁྱབ་ཧྲུའུ་
ཅིར་བདམས་ཐོན་བྱུང་བར་རྟེན་འབྲེལ་ཞུས་ཡོད།

ཞི་ཅིན་ཕིང་གིས་རྟེན་འབྲེལ་ཞུ་བའི་གློག་
འཕྲིན་ནང་། ཁྱེད་རང་ཝེ་ཐེ་ནམ་གུང་ཁྲན་ཏང་
ཀྲུང་དབྱང་ཨུ་ཡོན་ལྷན་ཁང་གི་སྤྱི་ཁྱབ་ཧྲུའུ་ཅིར་
བདམས་པ་ཤེས་རྟོགས་བྱུང་བས། ང་རང་གིས་
ཀྲུང་གོ་གུང་ཁྲན་ཏང་ཀྲུང་དབྱང་ཨུ་ཡོན་ལྷན་ཁང་གི་
ཚབ་ཞུས་ནས་རྟེན་འབྲེལ་ཞུ་རྒྱུ་མ་ཟད། ང་རང་མི་
སྒེར་གྱི་མིང་ཐོག་ནས་ཁྱེད་ལ་སྤྲོ་སེམས་འཁོལ་པོས་
རྟེན་འབྲེལ་ཞུ་རྒྱུ་ཡིན།

ཉེ་བའི་ལོ་ཤས་རིང་། ཝེ་ཐེ་ནམ་གུང་ཁྲན་
ཏང་གིས་ཚོགས་ཆེན་བཅུ་གསུམ་པའི་གྲོས་ཆོད་ཀྱི་
དགོངས་དོན་ལག་བསྟར་དོན་འཁྱོལ་བྱས་ཏེ། ཏང་
རང་ངོས་འཛུགས་སྐྱོང་ལ་སྐུལ་འདེད་གཏིང་ཟབ་
བཏང་བ་དང་། སྤྱི་ཚོགས་རིང་ལུགས་འཛུགས་

སྐྱོང་དང་གསར་བཅོས་སྒོ་དབྱེའི་བྱ་གཞག་ལ་གྲུབ་
འབྲས་གསར་པ་ཐོབ་རྒྱུར་སྐུལ་འདེད་བཏང་ཡོད།
ཝེ་ཐེ་ནམ་གུང་ཁྲན་ཏང་ཀྲུང་དབྱང་གི་བློ་བརྟན་
འགྱུར་མེད་ཀྱི་འགོ་ཁྲིད་འོག ཝེ་ཐེ་ནམ་ཏང་ཡོངས་
དང་རྒྱལ་ཡོངས་མི་དམངས་ཀྱིས་ཝེ་ཐེ་ནམ་གུང་ཁྲན་
ཏང་གི་ཚོགས་ཆེན་བཅུ་གསུམ་པའི་ཐོག་བཏོན་པའི་
དམིགས་ཚད་དང་ལས་འགན་ཁག་བདེ་བླག་ངང་
ལེགས་འགྲུབ་ཐུབ་རྒྱུ་དང་། ཚོགས་ཆེན་བཅུ་བཞི་
པའི་གྲ་སྒྲིག་ལས་དོན་ལ་བརྟན་པོའི་ངང་སྐུལ་འདེད་
བཏང་ཐོག ཏང་འཛུགས་རྒྱལ་འཛུགས་ཀྱི“ལོ་བརྒྱ་
གཉིས”ཀྱི་དམིགས་འབེན་ཕྱོགས་སུ་རྒྱུན་ཆད་མེད་
པར་མདུན་སྐྱོད་ཐུབ་ངེས་ཡིན་པར་ང་ཚོར་ཡིད་ཆེས་
ཡོད།

ཀྲུང་གོ་དང་ཝེ་ཐེ་ནམ་ནི་རི་ཆུ་འབྲེལ་བའི་སྤྱི་
ཚོགས་རིང་ལུགས་ཀྱི་མཛའ་གྲོགས་ཁྱིམ་མཚེས་རྒྱལ་
ཁབ་ཡིན། ན་ནིང་ཟླ་12པར། ང་རང་གིས་ཝེ་ཐེ་
ནམ་ལ ་རྒྱལ་དོན་འཚམས་འདྲི་ཞུས་པ ་དང་ །
ཕྱོགས་གཉིས་པོས་འཐབ་ཇུས་ཀྱི་དོན་སྙིང་ལྡན་པའི་
ཀྲུང་གོ་དང་ཝེ་ཐེ་ནམ་གྱི་ལས་དབང་གཅིག་མཐུན་

ཚོགས་པ་འཛུགས་རྒྱུའི་ཁྱབ་བསྒྲགས་བྱས་ཏེ། ཏང་
གཉིས་དང་རྒྱལ་ཁབ་གཉིས་ཀྱི་འབྲེལ་བའི་རྒྱང་སྐྱོད་
ལམ་བུ་གསར་པ་དང་ལེའུ་གསར་པ་བཏོད་ཡོད།
ང་རང་གིས་སྤྱི་ཁྱབ་ཧྲུའུ་ཅི་བློ་མཐུན་སུའུ་ལིན་དང་
ལྷན་དུ་ཀྲུང་གོ་དང་ཝེ་ཐེ་ནམ་གྱི་ལས་དབང་གཅིག་
མཐུན་ཚོགས་པ་འཛུགས་སྐྱོང་སྔར་བས་དངོས་གཉེར་
དངོས་སྒྲུབ་ཐུབ་རྒྱུར་སྣེ་ཁྲིད་བྱེད་པ་དང་། སྲོལ་
རྒྱུན་གྱི་མཛའ་གྲོགས་ཐུན་མོང་ཐོག་དར་སྤེལ་གཏོང་
བ། ཆབ་སྲིད་ཐད་ཀྱི་ཕན་ཚུན་ཡིད་ཆེས་སྲ་བརྟན་
དུ་གཏོང་བ། འཐབ་ཇུས་ཀྱི་འབྲེལ་གཏུགས་གཏིང་
ཟབ་ཏུ་གཏོང་བ། དངོས་སྒྲུབ་མཉམ་ལས་ལ་སྐུལ་
འདེད་གཏོང་བ་བཅས་ཀྱིས་རྒྱལ་ཁབ་གཉིས་པོའི་མི་
དམངས་ལ་བདེ་སྐྱིད་དེ་བས་ཆེ་བ་བསྐྲུན་རྒྱུ་དང་མིའི་
རིགས་ཀྱི་ཞི་བདེ་དང་ཡར་ཐོན་བྱ་གཞག་ཆེད་ལེགས་
སྐྱེས་ཧུར་ཐག་འབུལ་འདོད་ཡོད།

ཁྱེད་རང་ལ་བླ་ན་མེད་པའི་ལས་གནས་ཐོག་
གྲུབ་འབྲས་གསར་པ་ཐོབ་རྒྱུའི་སྨོན་འདུན་ཞུ་རྒྱུ་ཡིན་
ཞེས་གསུངས་ཡོད། （ཉི་མ་ཆོས་སྒྲོན་དང་བྱམས་པ་
ཚེ་རིང་གིས་སྒྱུར་ཞུས་བྱས）

ཞི་ཅིན་ཕིང་གིས་གསར་དུ་བདམས་ཐོན་བྱུང་བའི་ཝེ་ཐེ་ནམ་གུང་ཁྲན་ཏང་
ཀྲུང་དབྱང་གི་སྤྱི་ཁྱབ་ཧྲུའུ་ཅི་སུའུ་ལིན་ལ་རྟེན་འབྲེལ་གློག་འཕྲིན་སྤྲིངས་པ།


